
Дневниот центар на РЦПЛИП–ПОРАКА во Скопје (Аеродром) бешедомаќин наШефМарк и неговата ТВ

емисија „Авантурите на Марк“. Кулинарските патешествијата на Шеф Марк го донесоа во дневниот

центар на 13-ти декември каде домаќините се покажаа во вистинско светло. Дел од нив учествуваа во

кулинарскаработилницазаедносоШефМаркиследејќи гонеговиотрецепт, подготвијавкуснимафини.

Работилницата претставуваше интересна и едукативна активност, а корисниците имаа можност да

покажатдекасевистинскипомошницивокујната.

Дневните центри на РЦПЛИП – ПОРАКА во Скопје

дел од „Авантурите на Марк“

Дневните центри на РЦПЛИП – ПОРАКА во Скопје

дел од „Авантурите на Марк“ SRE]NI NOVOGODI[NI
IBO@I]NI PRAZNICI
SRE]NI NOVOGODI[NI
IBO@I]NI PRAZNICI

Декември 2023 г.

На 15.12.2023 дел од корисниците на дневните центри на РЦПЛИП–ПОРАКА во Скопје повторно беа дел

од ТВ емисијата „Авантурите наМарк“, но овој пат како гости, која се реализираше во Винаријата Сопот.

Тие повторно имаа можност да вкусат од вкусните рецепти на Шеф Марк, но и да се развеселат во

пријатнатаатмосферанаВинаријатаСопот.

Порака од Генералниот секретар на 
Обединети нации, Н.Е. Антонио Гутереш 

 Оваа година меѓународниот ден на лицата со попреченост 
нè потсетува дека постигнувањето на Целите за одржлив развој бара 
исполнување на ветувањето дека нема да оставиме никого назад, 
особено 1.3 милијарда лица со попреченост низ целиот свет.
 
 Денес, на половина пат од 2030 Агендата, лицата со попреченост 
и понатаму се соочуваат со системска дискриминација и бариери 
кои го ограничуваат нивното значајно вклучување во сите области 
на општеството. Вистински одржлив развој за лицата со попреченост 
бара прецизно фокусирање на нивните потреби и права – не само 
како корисници, туку и како активни придонесувачи во општествениот, 
економскиот и политичкиот живот.
 Ова подразбира осигурување дека лицата со попреченост се 
секогаш земени предвид при секое донесување на одлуки, во согласност 
со Конвенцијата на ОН за правата на лицата со попреченост, и при 
напорите на државите да ги постигнат Целите за одржлив развој – од 
искоренување на сиромаштијата, до активности за подобрување на 
состојбите во здравството, образованието и климатските промени.
 
 Обединетите нации претставуваат пример со Стратегијата за 
инклузија на лицата со попреченост, и преку поддршка на земјите членки 
додека тие го поттикнуваат напредокот за, и со лицата со попреченост. 
На овој значаен ден, го повикувам целиот свет да работи рамо до рамо 
со лицата со попреченост за да дизајнира и да испорача решенија 
засновани на еднакви права во секоја земји и во секоја заедница. 

Активности на РЦПЛИП – ПОРАКА 

Одржана работилница за разгледување на SWOT анализите и 
тековното оперативно работење на локалните организации на 

РЦПЛИП - ПОРАКА

 РЦПЛИП – ПОРАКА години наназад организира и 
одржува работилници на кои се разгледуваат и дискутираат 
изготвените SWOT анализи на локалните организации. 
SWOT анализата е структуриран метод за планирање на 
идните стратегии на организацијата, а воедно е мошне 
корисна и за проценување на актуелната состојба внатре во 
организацијата, со сите нејзини предности и слаби страни, 
но и можностите и заканите кои доаѓаат од опкружувањето 
во кое таа организација делува. Оваа алатка, доколку реално 
и објективно се изготви, ќе користи за изнаоѓање на начини 
и модуси за подобрување и надминување на слабите страни 
на организацијата со цел уште поефективно да делува во 
својата област. Исто така, претставува солидна основа за 
подготвување на реални и ефективни акциони планови 
на организацијата, како и на повеќегодишни стратешки 
планови. 
 Оваа година, РЦПЛИП – ПОРАКА одржа работилница 
за разгледување на SWOT анализите и тековното оперативно 
работење на локалните организации. На овие работилници 
им претходеа состаноци на управните одбори во проширен 
состав на локалните организации на РЦПЛИП – ПОРАКА 
на кои се дискутирало за актуелните состојби во самите 
организации, и врз основа на донесените заклучоци се 
изготвиле и SWOT анализите. 
 Работилницата која ја спроведе РЦПЛИП – ПОРАКА 
се одржа во периодот 3 - 5 ноември 2023 година во хотел 
Романтик, Велес на која учествуваа по двајца претставници 
од локалните организации. 
 Првиот дел од работилницата беше целосно 
посветен на разгледување на SWOT анализите од локалните 
организации. Секој од учесниците имаше можност да ја 
презентира изготвената SWOT анализа и да ги прикаже 
реалните состојби во организацијата и во општината со 
кои таа се соочува, но истовремено и тешкотиите со кои 
се соочуваат лицата со интелектуална попреченост и 
нивните семејства во нивното опкружување. Понатаму, 
учесниците ги презентираа и активностите кои во моментот 
се актуелни во нивните организации, како и активностите 

кои планираат да ги преземат во наредниот период, а 
водат кон унапредување на квалитетот на живеење за 
лицата со интелектуална попреченост и нивните семејства. 
Тимот на РЦПЛИП – ПОРАКА, но и останатите учесници, по 
завршувањето на секоја презентација даваа забелешки 
и совети во однос на работењето на секоја од локалните 
организации, притоа истакнувајќи ги и позитивните примери 
на успешно работење. Она што како сублимат произлезе од 
анализата на работењето на секоја организација беше дека 
треба да се размислува за заземање на поинаков пристап 
во осмислувањето и реализирањето на активностите. 
Потребно е да се изнаоѓаат нови видови на активности со 
цел да се унапреди соработката како со локалните власти, 
така и со останатите чинители во општината. 
 Последниот ден беше искористен за презентација 
на реализираните проектни активности во рамките на 
проектот „Интерткултурно учење за сите“. Претставниците 
на РЦПЛИП – ПОРАКА и едукаторите во дневните центри на 
РЦПЛИП – ПОРАКА ги споделија своите искуства и впечатоци 
при реализацијата на работилниците во рамки на проектот, 
како и знаењата со кои се стекнаа корисниците на дневните 
центри. Темите кои се опфатија во рамките на овие 
работилници и понатаму ќе продолжат да се разработуваат 
и продлабочуваат во секојдневната работа на дневните 
центри на РЦПЛИП – ПОРАКА. Во текот на последниот ден 
се презентираа и измените во Законот за здравствено 
осигурување, како и последните новини поврзани со 
процесот на изготвување на Националната стратегија за 
правата на лицата со попреченост 2023 – 2030.
 Работилницата за SWOT анализи и оперативно 
работење има за цел консолидирање и унапредување на 
активностите и делувањето на локалните организации на 
РЦПЛИП – ПОРАКА. Тоа е од особено значење во градењето и 
одржувањето на партнерските односи со локалните власти, 
како би можеле активно да придонесуваат за унапредување 
на човековите права на лицата со интелектуална попреченост 
во местото на живеење и подобрувањето на квалитетот на 
нивното живеење.

Работилницата за SWOT анализи и оперативно работење има за цел консолидирање и унапредување на 
активностите и делувањето на локалните организации на РЦПЛИП – ПОРАКА

      Активности на РЦПЛИП – ПОРАКА 

Модел на проценка, дефинирање на попреченост и 
статистика
• Целосно воведување на новиот модел за функционалната 

проценка согласно МКФ и обезбедување на сите 
потребни материјални, инфраструктурни и човечки 
ресурси  за непречена функција на телата за проценка. 

• Понатамошно континуирано делување за прифаќање 
и употреба на соодветна терминологија за лицата со 
попреченост од страна на сите чинители и јавноста.

• Креирање на национален регистар на лица со 
попреченост и спроведување на Законот за национална 
база на податоци за лица со инвалидност, како основа 
за креирање и унапредување на правата на лица со 
попреченост во државата.

Недискриминација и подигање на јавна свест
• Целосна имплементација на законската рамка за 

спречување и заштита од дискриминација.
• Поттикнување и охрабрување на лицата со попреченост 

да пријавуваат дискриминација.
• Продолжување со континуирани активности за 

подигнување на јавната свест. 
• Зајакнување на соработката со медиумите со цел да 

прифатат начини на известување кои се базирани на 
пристапот на човекови права за лицата со попреченост. 

Пристапност 
• Почитување, доследна примена и практична реализација 

на законската регулатива и на нормативите за планирање 
на просторот и за проектирање на објектите со што 
истите ќе бидат достапни за лицата со интелектуална 

Приоритети на РЦПЛИП – ПОРАКА за унапредување на 
човековите права на лицата со интелектуална попреченост

и комбинирана попреченост од секоја возрасна група 
(рампи, лифтови, звучна и светлосна сигнализација, 
тротоари со благ наклон и други форми кои ќе овозможат 
непречено движење и ориентација во просторот).

• Оформување на стратегија и акциски план за воведување 
на лесно разбирлив и достапен формат за лицата со 
интелектуална попреченост, со цел информациите 
и комуникациите да бидат пристапни и за лицата со 
интелектуална попреченост.

Здравствена заштита и осигурување
• Потребно е итна имплементација на последната 

измена на Законот за здравствено осигурување (јули 
2023) со која се обезбедува бесплатна здравствена 
заштита, лекување, третмани и лекови за сите лица 
со интелектуална попреченост, без ограничување на 

 Во 2023 година се навршуваат 60 години од 
делувањето на Републичкиот центар за поддршка на лица 
со интелектуална попреченост – ПОРАКА. Во изминатите 60 
години, РЦПЛИП – ПОРАКА, како матична организација на 
лицата со интелектуална попреченост во нашата држава, 
е носител на бројни иницијативи чија цел е создавање на 
општество во кое сите лица со интелектуална попреченост и 
нивните семејства ќе имаат достоинствен живот. 
 Како мрежа од локални организации и сервисни 
служби низ целата држава, водена од посветени активисти, 
професионалци и родители на лица со интелектуална 
попреченост, РЦПЛИП - ПОРАКА придонесува во креирањето 
на сите позначајни закони, политики и програми, кои се 
однесуваат на човековите права на лицата со интелектуална 
попреченост и нивното остварување на национално и на 
локално ниво. 
 Големиот број на успешно реализирани редовни 
програмски задачи, посебни програми, проекти и 
оформени сервисни служби, говорат за функционирањето 

Одбележување на 60 години делување на РЦПЛИП – ПОРАКА и 
меѓународниот ден на лицата со попреченост

и делувањето на РЦПЛИП – ПОРАКА како важен чинител 
во процесот на изедначување на можностите на лицата со 
интелектуална попреченост. 
 РЦПЛИП – ПОРАКА  е еден од главните промотори 
и застапници на Конвенцијата на ОН за правата на лицата 
со попреченост во нашата држава. Во декември 2011 
година, водени од хуманите аспекти и придобивки кои 
ги нуди Конвенцијата, сите пратеници во тогашниот 
собраниски состав едногласно, без задршки и резерви, 
го донесоа Законот за ратификација на Конвенцијата и се 
обврзаа државата да го вгради овој меѓународен договор 
во националното законодавство. Но и покрај повеќе од 
една деценија од нејзиното усвојување, сè уште има многу 
да се работи за да се постигне целосно вклучување на 
лицата со интелектуална попреченост во сите сегменти на 
општественото живеење. Токму поради тоа, на 3 декември, 
меѓународниот ден на лицата со попреченост, повторно ги 
афирмираме заложбите и барањата на РЦПЛИП – ПОРАКА и 
нејзините членки.

возраста на 26 години. Ослободување од плаќање 
партиципација е потребно и за набавка на ортопедски 
помагала за лица со интелектуална попреченост над 18 
годишна возраст. 

• Неопходна е ревизија на позитивната листа на лекови и 
обезбедување достапност на лековите кои се неопходни 
за децата/лица со интелектуална попреченост. Исто така, 
во делот на набавка на лековите, потребно е олеснување 
и забрзување на постапката за рефундирање на средства 
од Фондот за здравствено осигурување.

• Кога е потребно, матичниот лекар на пациентот 
со интелектуална попреченост да му препорачува 
придружник при хоспитализација во болнички услови, 
без ограничување на возраста со цел успешно да се 
оствари потребната здравствена заштита.

• Неопходно е да се развијат услуги, програми и 
сервисни служби за превенција, рано откривање и 
дијагностицирање и рана интервенција, при воочување 
на нетипичен развој на новородени, но и  следење, 
третман и рехабилитација.

• Советодавна поддршка на лицата со интелектуална 
попреченост и нивните семејства преку информирање, 
едукација и обука во областа на здравствената заштита.

• Обезбедување универзална достапност до сите 
потребни здравствени услуги за лицата со попреченост 
(вклучувајќи услуги за сексуално и репродуктивно 
здравје), обука на здравствените работници за пристап 
кон лицата со попреченост базиран на човековите 
права, како и информирање, едукација и намалување на 
предрасудите кај медицинскиот персонал.

Самостојно живеење и вклученост во заедницата 
• Потребно е да се осигура континуитет и стабилност на 

спроведувањето на процесот на деинституционализација 
и ефективна трансформација на големите 
резиденцијални институции преку имплементација на 
изработените планови за трансформација.

• Обезбедување одржливост на постојните сервисни 
служби за поддршка и да се продолжи со креирање 
на нови сервиси за поддршка, врз основа на реална 
процена на потребите на лицата со попреченост и 
нивните семејства.

• Воспоставување нови видови на сервисни служби со цел 
да се покријат празнините во понудата на сервиси на 
локално и/или регионално ниво: помош и нега во домот, 
одмена на семејна грижа, кризни центри, поддршка 
за лица кои имаат интензивна потреба за тоа. Личната 
асистенција како услуга да биде достапна и за лица со 
интелектуална попреченост.

• Подобрување на квалитетот и надоградување на 
функцијата на постојните сервисни служби за поддршка 
(дневни центри, згрижување, мали групни домови и 
лична асистенција за лицата со попреченост).

• Потребно е да се развијат дополнителни методологии 
насочени кон лицето и да се обезбеди обука за 
персоналот во социјалните сервисни служби.

• Надополнување на регулаторните механизми со 
стандарди за квалитет, вклучително и процедури за 
мониторинг и евалуација.

• Воспоставување партнерство помеѓу обезбедувачите 

на сервисни служби од граѓанскиот сектор и државата 
– еднаков третман на сите обезбедувачи на сервисни 
служби.

• Обезбедување поддршка на неформалното згрижување 
со цел да се спречи сместување во институции и 
овозможи дополнително намалување на стапката на 
институционализација.

• Зајакнување на децентрализацијата и улогата на 
единиците на локална самоуправа во реформата на 
системот за социјална заштита и обезбедувањето 
сервисни служби во местото на живеење преку одржливо 
финансирање.

Образование
• Обезбедување на сите потребни материјални, 

финансиски, инфраструктурни, човечки ресурси за 
целосно споредување на позитивната законска рамка 
за инклузивно образование и целосно напуштање на 
досегашната практика на сегрегација на учениците со 
интелектуална попреченост во сегрегирани образовни 
средини. 

• Обезбедување можности и поддршка за секое дете/
лице со интелектуална попреченост да биде вклучено во 
воспитно-образовна програма, без разлика на степенот 
на попреченоста.

• Воведување на нови методологии за работа со децата со 
попреченост во образовниот систем и осовременување 
на наставните програми согласно барањата на пазарот 
на трудот. 

• Обезбедување на соодветна поддршка, ресурси и 
квалификувана обука за наставниците и помошниот 
персонал, за да се поттикне инклузијата.

• Обезбедување на универзална пристапност до 
образовните објекти и простории, на сите образовни 
нивоа. 

• Подигање на свеста кај наставниот кадар, училишните 
деца и нивните родители за потребите и правата на 
лицата со интелектуална попреченост. 

Работа и вработување 
• Доследно воведување на моделот на поддржано 

вработување на лицата со интелектуална попреченост 
во новата законска рамка и постепено напуштање на 
моделот на заштитно вработување.

      Приоритети на РЦПЛИП – ПОРАКА 

 За разлика од моделот на поддржано вработување, 
моделот на заштитно вработување кој функционира во 
нашата држава се реализира во сегрегирачки услови, без 
поддршка во текот на вработувањето и работењето, што 
често придонесува вработеното лице со интелектуална 
попреченост да не оствари вработување или да не ја 
задржи работата.    

• Воведување на квотен систем на вработување за лица со 
интелектуална попреченост во јавната администрација 
и на отворениот пазар на труд, што ќе овозможи нивно 
вклучување во редовните текови на општествениот 
живот.

• Преземање мерки за намалување на злоупотребите 
на лицата со интелектуална попреченост на работното 
место. Анализите на РЦПЛИП – ПОРАКА посочуваат дека 
вработените лица со интелектуална попреченост често 
пати се жртви на дискриминација, вознемирување, 
предрасуди и навредувачки однос на работното место.  

• Преземање мерки за откривање и санкционирање 
на фиктивно вработување. Постојат случаи кога на 
иницијатива на работодавачот лицата со интелектуална 
попреченост склучуваат договори за вработување, но не 
започнуваат со работа, а за тоа добиваат мала сума пари. 
Од друга страна, работодавачот ги користи бенефициите 
согласно Законот за вработување на инвалидни лица, 
што претставува класичен пример на злоупотреба.  

• Зајакнување на механизмот за следење и контрола 
на односот на работодавецот кон вработените лица со 
интелектуална попреченост, како исклучително важно за 
ефективно остварување на правото на вработување за 
лицата со интелектуална попреченост.

Соодветен животен стандард и социјална заштита 
• Лицата со умерена интелектуална попреченост, кои 

претходно беа можни корисници на надоместокот 
за мобилност под услов да користат количка, не се 
предвидени како корисници на надоместок заради 
попреченост. 

 Предлагаме лицата со умерена интелектуална 
попреченост да се опфатат како корисници на 
надоместокот за попреченост, барем во помал обем, 
колку што е надоместокот за потполно глуво лице. Ова 
е од причина што лицата со умерена интелектуална 
попреченост ретко се стекнуваат со образование, ретко 

се вработуваат и ретко имаат можност за учество во 
општествениот живот, а надоместокот би се користел за 
поттикнување на нивно социјално вклучување.

• Проценување на ефикасноста на надоместоците од 
социјална заштита и нивно зголемување, согласно 
реалните трошоци за живот и трошоците кои 
произлегуваат од попреченост.  

• Олеснување на административните процедури за 
остварување на правата од детска и социјална заштита, 
особено за надоместокот за помош и нега од друго лице 
и надоместокот за попреченост. Во таа насока, потребно 
е зголемување на бројот на термини на Комисиите за 
утврдување на правото на овие надоместоци, со цел 
навремено остварување на достапните права за сите 
лица со интелектуална попреченост кои имаат потреба 
од парична социјална заштита.   

Почит за домот и семејството 
• Детална анализа на законската рамка и практиките кои 

ги ограничуваат правата на лицата со интелектуална 
попреченост поврзани со бракот, родителството, 
семејството и семејните односи. 

• Формулирање на нови законски одредби кои нема да ги 
дискриминираат лицата со интелектуална попреченост, 
туку ќе понудат решенија за поддршка при остварувањето 
на правата  во овие области.  

Еднакво признавање пред законот
• Промена на системот за одземање и ограничување на 

деловната способност и воведување на системот на 
поддржано донесување одлуки. 

Учество во политичкиот и јавниот живот
• Лицата со интелектуална попреченост го остваруваат 

своето право на глас доколку не им е одземена или 
ограничена деловната способност.  Со тоа се потврдува 
потребата и важноста за итна реформа на системот за 
одземање и ограничување на деловната способност 
и воведување на системот на поддржано донесување 
одлуки, вклучително и во избирачкиот процес. 

• Потребни се иницијативи и мерки за зајакнување и 
охрабрување на лицата со попреченост кои имаат 
аспирации за вклучување во политичкиот живот и 
учество на избори. 

      Приоритети на РЦПЛИП – ПОРАКА 

Активности на Европската комисија 

На меѓународниот ден на лицата со попреченост 
Европската унија ги потврдува своите заложби и напори 
за рушење на бариерите и унапредување на животите на 
лицата со попреченост. 

 Европската комисија ја организираше годишната 
конференција во партнерство со Европскиот форум за 
попреченост за да го одбележи меѓународниот ден на 
лицата со попреченост. На дводневниот настан кој се одржа 
на 30-ти ноември и 1-ви декември во Брисел учествуваа 
над 400 креатори на политики, експерти и застапници за 
попреченост. Учеството на лицата со попреченост овозможи 
да се слушнат нивните загрижености и аспирации и да се 
воспостави дијалог со јавните власти и други чинители. 
 Како што беше потенцирано во Стратегијата за 
лицата со попреченост, сите треба заедно да работиме за да 
се осигури дека лицата со попреченост уживаат во еднакви 
права и можности. 
 Главните теми кои се опфатија во текот на 
конференцијата беа:
• Право на глас и кандидатура на избори
• Европска година на вештини
• Стратегија за правата на лицата со попреченост 2021 – 

2030

 Во текот на првиот панел на темата: Право на глас 
и на кандидатура на избори: Отстранување на бариерите 
за лицата со попреченост во Парламентарните избори на 
ЕУ се говореше дека 2024 година, меѓу другото, ќе биде 
одбележана со Европските избори. Оттука, ќе треба да 
се вложат многу напори за да се осигуриме дека секој, 
вклучително и лицата со попреченост, можат ефективно 
да го уживаат правото на глас и да бидат бирани. Се 
потенцираше дека сега е времето да се гледа нанапред и да 
се слушаат лицата со попреченост кои сè уште понекогаш се 
исклучени од политичкиот и јавниот живот. 
 Вториот панел беше насловен како: Вештини и 
вработување на лицата со попреченост. Оваа тема како 
потребна за дискусија се наметна бидејќи 2023 година 
беше прогласена за Европска година на вештини. Тоа 
претставува можност да се поддржи инклузијата на лицата 
со попреченост на пазарот на трудот и во општеството.   
 Овој настан се искористи за да се разгледаат 
проспектите за лицата со попреченост со цел да се 
унапредуваат нивните вештини и да се слушнат нивните 
искуства и очекувања. Европската година на вештини 
дава поттик за доживотно учење, охрабрувајќи ги лицата 
и компаниите да придонесуваат за зелени и дигитални 
транзиции, поддржувајќи иновации и конкуренција. Работна 
сила со соодветни вештини придонесува за одржлив раст, 
води кон поголеми иновации и ја подобрува конкурентноста 
на компаниите. Токму затоа, потребно беше да се разговара 
и да се види каде се лицата со попреченост во плановите 
на ЕУ и на земјите членки при креирањето политики и 
активности за унапредување на нивните вештини со цел да 
станат активни во процесите на вработување и задржување 
на работните места. 

Европски ден на лицата со попреченост

 Третиот панел се однесуваше на Европската 
стратегија за правата на лицата со попреченост: 
постигнувања, предизвици и следни чекори. За време на 
панелот, стратегијата се разгледуваше од различни агли и се 
слушнаа сведоштва на лица чии животи биле  под влијание 
на активностите од стратегијата. Оваа стратегија, Европската 
комисија ја усвои во март 2021 година. Со нејзиното 
усвојување, Европската комисија сака да го унапреди 
животот на лицата со попреченост во Европа, но и насекаде 
во светот. Стратегијата се надоградува на резултатите од 
претходната Европска стратегија за лицата со попреченост 
2010 – 2020, која го поплочи патот за Европа без бариери 
и ги зајакнуваше лицата со попреченост да ги уживаат 
своите права и целосно да учествуваат во општеството 
и во економијата. И покрај постигнатиот напредок во 
изминатата деценија, лицата со попреченост сè уште се 
соочуваат со големи бариери и се наоѓаат во поголем ризик 
од сиромаштија и социјално исклучување. Целта на оваа 
стратегија е да се постигне напредок во обезбедувањето 
дека сите лица со попреченост во Европа, без разлика на 
нивниот пол, расно или етничко потекло, религија или 
верување, возрасти или сексуална определба:
• ги уживаат нивните човекови права
• имаат еднакви можности, еднаков пристап за учество во 

општеството и економијата
• се во можност да одлучуваат каде, како и со кого да 

живеат
• слободно да се движат во Европската унија без разлика 

на нивните потреби за поддршка
• и повеќе да не искусуваат дискриминација. 

 На овој меѓународен ден на лицата со попреченост, 
Европската унија ги потврдува своите заложби и напори 
за рушење на бариерите и унапредување на животите на 
лицата со попреченост. Преку својата Стратегија за правата 
на лицата со попреченост 2021 – 2030, Европската комисија 
даде предлози за:
• унапредување на можностите за работа на лицата со 

попреченост – само половина од 42.8 милиони лица со 
попреченост на работна возраст во ЕУ се вработени.

• Воведување на Европска карта за лица со попреченост 
која би се применувала во сите земји на ЕУ, и

• Промовирање на пристапно домување и домување со 
поддршка за лицата со попреченост.

 Попреченоста нè засега сите нас, скоро половина од 
постарото население во ЕУ има некој вид на попреченост. 
Во Европската унија, дискриминацијата врз основа на 
попреченост е забранета со закон. Но, и покрај тоа, премногу 
лица со попреченост се соочуваат со дискриминација во 
секојдневното живеење. 

Активности на ЕАСПД

 Европската асоцијација на обезбедувачи на 
сервисни служби за лица со попреченост (ЕАСПД) 
и Сервисната фондација за лица со интелектуална 
попреченост (КВПС) беа домаќини на меѓународната 
конференција на тема: „Овозможување на социјални 
иновации: концепти, рамки и организациска промена“. 
Конференцијата се одржа на 12 и 13 октомври 2023 година 
во Хелсинки, Финска. На конференцијата присуствуваа 
клучните домашни и меѓународни чинители – стручњаци, 
активисти и лица со попреченост – за да се истражи улогата 
на социјалните иновации и што тие значат за социјалната 
грижа и сервисните служби за поддршка, како и условите 
што ги овозможуваат овие социјални иновации.
 Дали социјалната иновација воопшто веќе 
значи нешто? Или стана премногу користен термин за 
категоризација на кој било проект со социјални амбиции?
 Социјалната иновација изгледа како да опфаќа се, и 
со тоа, завршува како да не покрива ништо. Дефиницијата/
значењето на социјалната иновација стана толку нејасна што 
социјалните иновации во практиката – како и капацитетот 
на сервисните служби за поддршка да ја имплементираат 
Конвенцијата на ОН за правата на лицата со попреченост 
– беа попречени. Токму поради ова, потребно е општо 
разбирање за тоа што содржат социјалните иновации – 
рестартирање на она што сега за нас значи овој концепт. 
 Обезбедувачите на сервисни служби треба да 
имаат појасна идеја за тоа што значат социјалните иновации 
за да можат да знаат:
• Како тие се однесуваат на нив,
• Како можат да ги имплементираат,
• Какво влијание може да имаат социјалните иновации врз 

животот на лицата со попреченост и нивните семејства,
• Постојните правни и финансиски рамки кои можат да им 

помогнат да создаваат иновации,
• Како нивната организација може да стане поотворена 

и подготвена за социјални иновации, на пример, преку 
имплементирање на нова организациска промена.

 Преку разноликост од клучни говори и интервјуа, 
работилници, панел дискусии со иновативни обезбедувачи 
на сервисни служби, како и можности за вмрежување, 
конференцијата во Хелсинки имаше за цел да овозможи 
јасност, решенија и инспирација во однос на социјалните 
иновации. По воведните обраќања, конференцијата 
започна со сесија на која најпрво се обрати претставник 
од одделението за човекови права и попреченост при 
Канцеларијата на Обединетите нации, Martyna Balci-
unaite, која говореше на темата: Правата од областа на 
попреченоста и Конвенцијата на ОН за правата на лицата со 
попреченост: што тоа значи за обезбедувачите на сервисни 
служби за поддршка? 
 Една од клучните дискусии на која се вклучија и 
многу од присутните беше на темата: Креирање на култура 
за креативност во сервисните служби за поддршка.

Меѓународна конференција
Овозможување на социјални иновации: концепти, рамки и 

организациски промени

 Во понатамошниот дел на дводневната конферен-
ција се одржаа три панел дискусии на следните теми:
• Социјални иновации во сервисните служби за поддршка: 

една студија и две практики;
• Иден дизајн, предвидувања и иновации;
• Развивање на организациски модели кои ги олеснуваат 

иновациите.

 Видни експерти од Европа се осврнаа и ги дадоа 
своите видување на овие теми, а присутните имаа можност 
да ги дадат своите забелешки и размислувања. Се одржаа 
и низа работилници поврзани со темите за социјални 
иновации т.е. креирање на поттикнувачки опкружувања 
за да можат сервисните служби за поддршка  да носат 
иновации. Поконкретно, се опфатија следните теми:
• Ко-продукција на социјални иновации со лица со 

попреченост;
• Катализирање на промените преку преносливост 

на социјалните иновации: случаи на модели на 
финансирање насочени кон корисникот;

• Олеснувачки опкружувања: регулативи и пилотирање на 
иновации;

• Истражување за вклучување на иновациите во 
сервисните служби за лица со попреченост;

• Фондови на ЕУ: како тие можат да ги олеснат социјалните 
иновации?

• Лидерство и иновации;
• Редефинирање на грижата и поддршката;
• Мерење на влијанијата;
• Прифаќање на дигитални технологии: Дали технолошките 

иновации се еднакви со социјалните иновации?

 За време на конференцијата, организациите 
членки на ЕАСПД учествуваа на состаноците на Форумите 
кои беа одржани, како и на седницата на Генералното 
Собрание. Генералниот секретар на РЦПЛИП – ПОРАКА, 
д-р Василка Димоска Де Јонг, и Програмскиот менаџер, 
м-р Владо Крстовски, не беа во можност да присуствуваат 
на конференцијата. Сепак, д-р Димоска Де Јонг онлајн 
претседаваше со состанокот на Форумот за рана 
интервенција, а и двајцата онлајн се вклучија на седницата 
на генералното собрание на ЕАСПД. 

 На овој Европски ден на лицата со попреченост, 
Европската асоцијација на обезбедувачи на сервисни 
служби за лица со попреченост (ЕАСПД) ја повикува 
Европската унија да го задржи моментумот кој го создаде за 
време на Европската година на вештини, и да продолжи да 
го унапредува стекнувањето на вештини за да ги оспособува 
лицата со попреченост и по 2023 година. 
 Овој фокус за поттикнување на вештините не треба 
да биде само за лицата со попреченост, туку и за креаторите 
на политики и персоналот во сервисните служби за лица со 
попреченост со цел да го олеснат континуираниот развој 
и примената на сервисните служби за поддршка, кои 
придонесуваат за целосна имплементација на Конвенцијата 
на ОН за правата на лицата со попреченост. 
 Одржан на 30-ти ноември и 1-ви декември, 
Европскиот ден на лицата со попреченост 2023 ги состана 
на едно место креаторите на политики, НВОи, обезбедувачи 
на сервисни служби, експерти и застапници за попреченост 
да разговараат за правата на лицата со попреченост на ниво 
на ЕУ. Со тоа што 2023 година е Европска година на вештини, 
настанот е клучна можност да се фокусира на зголемување 
на вештините на лицата со попреченост и, за возврат, да 
се унапредува нивната инклузија на пазарот на труд и во 
заедницата. 
 Со ова, ЕАСПД ја нагласува важноста од инклузив-
ното образование и можностите за обука за лицата со 
попреченост, вклучително и стекнување на дигитални 
вештини и меки вештини. ЕАСПД, исто така, ја потенцира 
важноста на соодветните програми и сервисни служби кои 
им овозможуваат на лицата со попреченост да го најдат 
својот пат за обука. Овде, гледаме на многуте ветувачки 
практики кои веќе постојат, вклучувајќи ги и оние на нашите 
членки, како на пример проектот Poweria! на KVPS или 
сервисна служба за изнаоѓање работа Можност Б.
 Покрај фокусирањето на лицата со попреченост, 
ЕАСПД ја препознава итноста од оспособување на персоналот 
во сервисните служби со вистинското знаење и вештини 
за да се во можност да обезбедат поддршка насочена кон 
лицето која придонесува за целосна имплементација на 
Конвенцијата на ОН за правата на лицата со попреченост. 
Секторот за социјална грижа и сервисни служби за 
поддршка мора да се развива за да ги следи општествените 
и технолошките промени, а персоналот треба да биде 
оспособен да се прилагодува на развитоците кои влијаат 
врз нивната работна средина преку можности за доживотно 
учење. 
 Оваа надградба и доследна обука за персоналот 
оди рака под рака со транзицијата на обезбедувачите на 
сервисни служби кон облици на грижа и поддршка кои 
се засновани во заедницата и се насочени кон лицето. 
Објаснувајќи ја важноста од обуките за персоналот и 
надградувањето во оваа транзиција, Генералниот секретар 
на ЕАСПД, Томас Бигнал, рече „Персоналот и начинот на кој 
персоналот ја дава поддршката, се суштински за квалитетот 
во обезбедувањето на услугите. Според тоа, треба да 

Активности на ЕАСПД

Европски ден на лицата со попреченост: 
Оспособување на лицата со попреченост преку вештини

инвестираме во чести обуки наменети за персоналот, а 
кои се однесуваат за употребата на пристапот насочен 
кон лицето и методи за ко-продукција за да се обезбеди 
зајакнување, поддршка во заедницата на оние на кои тоа 
им е потребно“. 
 Оттука, ЕАСПД ги цени напорите на Европската 
комисија за опфаќање на потребите од вештини меѓу 
вработените во секторот за социјални сервисни служби. 
Нивната заложба е особено јасна во нивниот фокус 
на вештините во Европската стратегија за грижа и ко-
финансирањето на клучни иницијативи, како што е B-WISE 
проектот и партнерство за вештини во долготрајната грижа. 
Првото се фокусира на дигитални вештини во секторот на 
социјални претпријатија за работна интеграција, а второто 
се фокусира на дигитални вештини и вештини насочени кон 
лицето кај работниците во секторот за долготрајна грижа.  
 На крај, не треба да ги заборавиме и оние кои ги носат 
и ги имплементираат политиките. И тие, исто така, треба да 
имаат знаења и вештини за да осигурат дека политиките 
ги опфаќаат правата на лицата со попреченост, и треба да 
се обучуваат за тоа како практично да ја имплементираат 
Конвенцијата на ОН за правата на лицата со попреченост и 
начелата засновани на човековите права. Тоа ги вклучува 
креаторите на политики од ЕУ, на национално и на локално 
ниво, како и одговорните власти во локалното планирање и 
распределба на финансии. 
 ЕАСПД со нетрпение очекува да се продолжи со 
моментумот на вештините преку работа со своите членови, 
партнерските организации и Европската унија, со цел да 
се зајакнат вештините на лицата со попреченост и да се 
креираат сервисни служби за поддршка кои ќе оспособуваат. 

 Одлично се вклопија лицата со интелектуална 
попреченост и децата од одделенска настава од редовните 
училишта играјќи ја театарската претстава „Бегалка“ од 
Васил Иљоски. На сцената на Народниот театар од Битола тие 
без едно, се надополнуваа меѓу себе и си помагаа. Ликовите 
на Ленче, Бошко, Велика, Трајко, Евра беа распределени 
меѓу двете групи. Ова беше голем чекор за секоја од нив 
зашто на сцената беше поставена скоро целата драма, а 
претставата траеше околу еден час. Театарскиот проект го 
подготви Центарот за поддршка на лица со интелектуална 
попреченост – ПОРАКА Битола, а претседателката на 
организацијата, Јулијана Трајчевска, беше и режисер и 
сценарист.
 „Со овој настан го одбележавме меѓународниот ден 
на лицата со попреченост. Целта беше недискриминација, 
инклузија и вклучување на лицата со попреченост преку 
изразување на своите можности во секојдневниот живот. 
Лесно и брзо со максимално вложување успеавме сите 
заедно да дојдеме до крајната цел. За учесниците ова 
беше ново доживување, нов свет, нови другарства. Беа 
напорни подготовките, но успеаја лицата со интелектуална 
попреченост и децата од редовните училишта, многу лесно 
го совладаат текстот, сценските движења и заслужуваат да 
ги наречеме актери“, вели Трајчевска.

Преземен текст од apla.mk

Едно на сцената
Лицата со интелектуална попреченост и учениците од 

училиштата ја одиграа „Бегалка“ од Васил Иљоски

 Во подготовката на претставата учествуваа и 
наставничките - ментори Весна Гагаловска  и Лидија Поповска 
со ученици од основните училишта  „Тодор Ангелевски“ и 
„Трифун Пановски“, средношколци од Државно музичко 
училиште во Битола  со менторот професор Александар 
Грујовски и ансамблот „Плетенка“ и  Народниот театар  од 
Битола.
 „Секојдневно ја спроведуваме инклузијата, ја 
применуваме во наставата, секојдневно разговараме 
за да се прифатат различностите за да се разберат, а 
вака во пракса тоа е на едно повисоко ниво. Учениците 
со воодушевување прифатија да работат со лицата 
со интелектуална попреченост. Во текот на пробите и 
долгогодишната соработка што ја имаме со ЦПЛИП – 
ПОРАКА Битола, учениците не ги гледаат лицата по нивната 
попреченост, гледаат кое лице што може да направи, кои 
активности може да ги реализира, а она што не може тие го 
надополнуваат. Едно се лицата со попреченост и учениците“, 
вели наставничката од одделенска настава Весна Гагаловска 
од ООУ „Тодор Ангелевски“.
 Таа испрати порака до сите: „Колку повеќе се 
вклучени лицата со попреченост во секојдневието, толку 
повеќе тие ќе се чувствуваат како дел од нас да бидеме сите 
исти и еднакви“.

Признани „6 Ноември“ за дневниот центар на РЦПЛИП - ПОРАКА во Радовиш

 По повод 6 ноември, 79 години од ослободувањето 
на Радовиш, беше одржана свечена академија на која 
со одлука на Совет на општина Радовиш, а на предлог на 
Комисијата за доделување на награди и признанија, се 
доделуваат најголемите одличја на лица, институции и 
организации кои го афирмираат  и унапредуваат животот во 
општина Радовиш. 
 Оваа година, Дневниот центар на РЦПЛИП – ПОРАКА 
во Радовиш доби признание за успешна хуманитарна и 
социјална дејност и афирмација на општина Радовиш. 
 Упатуваме голема благодарност до општина 
Радовиш што ја препознава и вреднува нашата работа.

Признание за дневниот центар на РЦПЛИП – ПОРАКА во Радовиш

Активности на Театар Пи во соработка со РЦПЛИП - ПОРАКА и ЦПЛИП - ПОРАКА Скопје

Мултимедијални настани “Ние, луѓето“ и „Далеку од нас“
со учество на корисниците на дневните центри

на РЦПЛИП -ПОРАКА во Скопје
 Соработката на РЦПЛИП – ПОРАКА и ЦПЛИП - 
ПОРАКА Скопје со Центарот за изведувачки уметности и 
едукација Театар Пи продолжи и во изминатиот период. 
Овој пат соработката се реализираше во два различни 
мултимедијални проекти во кои активно учествуваат 
корисниците на дневните центри на РЦПЛИП – ПОРАКА во 
Скопје. Покрај нив, во овие проекти се вклучени и ученици 
со типичен и атипичен развој од општина Ѓорче Петров. И 
двата проекти се дел од кампањи за вклучување на лицата 
со интелектуална попреченост во културниот живот на 
општеството,
 Првиот од нив е со наслов „Ние, луѓето“. Тој 
претставува мултимедијален концепт со кој низ главно 
театарски, но и фотографски, сценографски, музички 
и психолошки работилници кои ги водат едукатори-
професионалци во својата област, учесниците поминуваат 
низ целосен процес на создавање на комплетно театарско 
дело. 
 Темата е инспирација од писателот Јордан Радичков 
„Ние врапчињата“, а проектот ќе се спроведува до месец мај 
2024 година. За потребите на овој мултимедијален проект во 
двата дневни центри на РЦПЛИП – ПОРАКА во Скопје еднаш 
неделно во изминативе месеци се реализираа работилници 
со актерите од Театар Пи. На истите се читаа делови од 
споменатиот роман, се изработуваа птици со помош на 
различни материјали и техники и се црташе на хамер. Исто 
така се реализираа и работилници со музичари и фотографи 
на кои се правеа подготовки за театарската претстава. 
 На 4-ти ноември 2023 година во Центарот за 
култура во Општина Ѓорче Петров се одржа мултимедијален 
перформанс кој беше показ за она што треба да претставува 
краен производ на кампањата. На настанот беа изложени 
и фотографии и инсталации изработени во текот на 
работилниците, а следеше и музички настап на учесниците 
во проектните активности со музичарите кои ги одржуваа 
работилниците. 
 По изложувањето во Центарот за култура, изложбата 
од 6-ти до 11-ти ноември се префрли во Националната 
галерија на Македонија – Мала Станица. Активностите 

предвидени во овој мултимедијален проект ќе продолжат 
да се реализираат и во следниот период.
 Вториот мултимедијален проект во кој соработуваат 
РЦПЛИП – ПОРАКА и Театар Пи е насловен „Далеку од нас“.  
Во рамките на овие проектни активности членовите на 
дневните центри на РЦПЛИП – ПОРАКА во Скопје беа дел од 
мултимедијалниот настан „Далеку од нас“ кој како концепт 
го развиваа Театар Пи. 
 Настанот се одржа на 14.12.2023 година во Центарот 
за култура Ѓорче Петров во кој учествуваа и ученици со 
типичен и атипичен развој од основните училишта во 
Општина Ѓорче Петров. „Далеку од нас“ е мултимедијален 
експеримент кој низ низа сензорни портали, кои се 
заеднички креирани, а потоа населени од учесниците на 
перформансот. Овие сензорни портали потоа се наредени 
во низа и поврзани преку патеки по кои публиката патува на 
соло патување. 
 Целта на методот е да се постигне „проприоцепција“ 
што е ненадејно будење на нашата вистинска природа. 
Поканата за делото е секогаш да се преземе ризикот да се 
разбудиме преку чудото да се биде жив. На мултимедијалниот 
перформанс освен интеракција на актерите со публиката се 
создаваше и музика во живо и сликарство. 

 ЦПЛИП – ПОРАКА Радовиш со свои активности на 
локално ниво го одбележа 3 декември, меѓународниот ден 
на лицата со попреченост. На 30.11.2023 год. во просториите 
на дневниот центар се реализираа креативни работилници 
со ученици од СОУ „Коста Сусинов“. Едната за ликовно 
изразување и творење на цртежи со новогодишна тематика, 
а другата за декорација на новогодишни сувенири по 
сопствена креација или декорирање на готови производи 
со новогодишна тематика. Истиот ден во дневниот центар, 
локалниот женски кружок од Урбаната заедница 2 со своите 
членови и корисниците од дневниот центар спроведоа 
акција за хортикултурно уредување на дворното место. На 
1.12.2023  корисниците на дневниот центар беа во посета 
на новоотворениот креативен центар NEXUS заедно со 
волонтерите од Црвен крст, каде учествуваа на музичка 
работилница на која имаа можност да влезат во студио 
со голем број на камери, микрофони, звучници и да се 
запознаат со нивната функција. За време на оваа посета 
се направи и видео снимка од текот на работилницата 
кое се презентираше пред присутните во дневниот центар 
за време на одбележувањето на меѓународниот ден на 
лицата со попреченост. На 3.12.2023 година традиционално 
во организација на Хуманитарното здружение ВЕРИЦА 
се одржа настанот Радовишка етно софра, а собраните 
средства се наменети за корисниците на дневниот центар 
на РЦПЛИП -  ПОРАКА во Радовиш, како и за двајца наши 
сограѓани кои треба да заминат на лекување во Турција. 
На овој настан учество зедоа и родителите на корисниците 
на дневниот центар со свои производи. На 4.12.2023 
година, во просториите на дневниот центар, се одржа 
одбележувањето на 3 декември, меѓународниот ден на 
лицата со попреченост со присуство на поддржувачи и 
соработници на активностите на дневниот центар и ЦПЛИП 
- ПОРАКА Радовиш. Присутните ги поздрави претседателот 
на ЦПЛИП – ПОРАКА Радовиш, г-ѓа Виолетка Србакова, 
која го истакна значењето на инклузивноста на лицата со 
попреченост во сите сфери на општественото живеење, но 
и важноста од поддршката на граѓаните, бизнис секторот 
и општината во тој процес на инклузија. За значењето на 3 
декември и сите активности со кои се одбележа тековната 
година краток осврт даде Татјана Костадинова ангажирана во 
дневниот центар. Дел од корисниците на дневниот центар, 
заедно со ученици од СОУ „Коста Сусинов“ изведоа две 

сцени од претставата „Малата сирена“, како најава за оваа 
претстава која се подготвува и премиерно ќе биде изведена 
на почетокот на следната година. Во знак на благодарност 
до институции и поединци кои во текот на годината ја 
поддржаа работата на организацијата и дневниот центар, 
ЦПЛИП – ПОРАКА Радовиш додели Благодарници.
 Покрај одбележувањето на 3 декември, меѓународ-
ниот ден на лицата со попреченост, оваа година ЦПЛИП – 
ПОРАКА Демир Хисар одбележува јубилеј – 45 години од 
формирањето. Во периодот пред одбележувањето на овие 
датуми, ЦПЛИП – ПОРАКА Демир Хисар организираше 
конкурс за литературни и ликовни творби на кој учествуваа 
ученици од основните и средното училиште во општината. 
Централна манифестација која беше под покровителство 
на градоначалникот Најдовски и со поддршка на Советот 
на Општина Демир Хисар, се одржа на 24.11.2023 год., 
во просториите на ЦПЛИП – ПОРАКА Демир Хисар, а каде 
што воведно обраќање имаше претседателот  г-дин Љубе 
Димчевски кој, меѓу другото, истакна дека оваа година 
се одбележуваат три значајни настани, и тоа: 60 години 
од формирањето на РЦПЛИП – ПОРАКА, 45 години од 
формирањето на ЦПЛИП – ПОРАКА Демир Хисар и 31 
година од прогласувањето на 3 декември, меѓународен ден 
на лицата со попреченост од страна на Обединетите нации. 
Градоначалникот на општина Демир Хисар пак истакна дека 
ЦПЛИП – ПОРАКА Демир Хисар е докажан чинител и носител 
на активностите со цел создавање на општество во кое сите 
лица со интелектуална попреченост и нивните семејства ќе 
имаат достоинствен живот. 

 ЦПЛИП – ПОРАКА Штип реализираше голем 
број активности кои ја следеа овогодинешната тема на 
ОН за одбележување на меѓународниот ден на лицата со 
попреченост. На 22.11.2023 година во просториите на СОУ 
„Димитар Мирасчиев“ се одржа инклузивна работилница 
на тема „Заедно до готов производ“ со учениците од ова 
училиште. На работилницата сите заедно изработуваа 
производи од текстил. Во соработка со ОО на Црвен крст во 
Штип на 24.11.2023 година се спроведе обука по прва помош 
за корисниците на дневниот центар на РЦПЛИП – ПОРАКА 
во Штип. Тие имаа можност да се запознаат со активностите 
на Црвениот крст и имаа прилагодена презентација за 

основите на првата помош. Членовите на „Биди фит и 
активен“ заедно со корисниците на дневниот центар беа 
дел од работилницата на тема „Животни вештини“. Во текот 
на работилницата, учесниците имаа можност да усвојат 
знаења, вештини и да слушнат насоки за здраво живеење. 
На 28.11.2023 година корисниците на дневниот центар на 
РЦПЛИП – ПОРАКА во Штип имаа можност да ја посетат 
болницата Д-р Органџиски во Штип. Тука корисниците имаа 
можност да слушнат за важноста од грижа за сопственото 
здравје, да добијат корисни совети за унапредување на 
личното здравје, но и да направат бесплатни лабораториски 
анализи. На 29.11.2023 година корисниците на дневниот 
центар беа во посета на кафе барот Версај, каде ги пречека и 
ги послужи нивниот другар, исто така корисник во дневниот 
центар на РЦПЛИП – ПОРАКА во Штип. Тој целиот ден беше 
ангажиран во кафулето како келнер и бармен, кој покрај тоа 
што ги послужуваше гостите имаше можност и да поразговара 
со секој од нив. На покана од Градоначалникот на општина 
Штип, претставник на ЦПЛИП – ПОРАКА Штип учествуваше на 
работна средба  на која со неколку институции и здруженија 
кои работат со лица со попреченост се разговараше за идни 
активности кои на овие лица ќе им овозможат подобро 
интегрирање и функционирање во секој аспект од животот. 
Исто така, им беа доделени и вредносни ваучери на 
присутните здруженија и институции. На 3.12.2023 година 
се одржа работна средба во Заедницата на инвалидски 
организации во Штип. На средбата присуствуваа и советник 
од секторот за еднакви можности и шефот на кабинетот 
на Градоначалникот на општина Штип, а се разговараше 
за проблемите со кои се соочуваат лицата со попреченост 
во секојдневното живеење. На 4.12.2023 година се одржа 
работилница во соработка со учениците и инклузивниот 
тим од ООУ „Гоце Делчев“ на тема „Заедно твориме, за 
подобра инклузија се бориме“ на која изработуваа разни 
ракотворби. На 6.12.2023 во просториите на ОО Црвен Крст 
– Штип се реализираше креативна работилница на која се 
изработуваа новогодишни честитки. 
 За годишното одбележување на меѓународниот 
ден на лицата со попреченост ЦПЛИП – ПОРАКА Прилеп 
организираше низа активности кои беа спроведувани во 
неколку денови и се реализираа на различни места. На 
30.11.2023 се спроведе посета на Меморијалниот музеј 
„11 Октомври” и Меморијалниот музеј „Кузман Јосифоски 
- Питу”. Посетата беше со цел корисниците да се запознаат 
со минатото и значајните историски моменти во градењето 
на македонската држава и градот Прилеп. Корисниците на 
дневниот центар имаа можност да ги посетат биохемиската 
лабораторија „Максим“ и стоматолошката ординација „Д -р 

Калцоски, каде слушнаа совети за унапредување и грижата 
за сопственото здравје, но и да направат биохемиска 
анализа и стоматолошки прегледи. На 4.12.2023 година, 
заедно со членките на Унија на жени на ОК ВМРО-ДПМНЕ, 
во просториите на дневниот центар се реализираше 
слаткарска работилница, но се играа и друштвени игри 
од натпреварувачки карактер. Преку различни сценски 
перформанси корисниците на дневниот центар на РЦПЛИП 
– ПОРАКА во Прилеп зедоа учество во инклузивен настан 
под името „Инклузивна уметност”. Настанот се одржа 
на 6.12.2023 година во просторот на ресторанот „Алтан” 
и во истиот беа вклучени и корисници на дневниот 
центар „Ѕуница”, корисници на дневниот центар за лица 
со церебрална парализа, ученици СОУ „Мирче Ацев” – 
Прилеп и волонтери од Црвен крст. На 7.12.2023 година во 
соработка со здружението „Преродба”, во просториите на 
дневниот центар, се реализираше заедничка работилница 
со употреба на глина. На работилницата се изработуваше 
традиционален кујнски прибор. На 11.12.2023 година 
во соработка со СОУ „Ѓорче Петров“ се реализираше 
инклузивен настан – сликање на платно и редизајнирање 
на носена облека во автентична. Сликите и облеката 
ќе бидат изложени во ликовната галерија во Домот на 
културата „Марко Цепенков“ во почетокот на наредната 
година. Со цел запознавање со начинот на работа во 
фабрика и запознавање со целиот производствен процес, 
на 13.12.2023 година се реализираше посета на фабриката 
за производство на автомобилски делови „Акомпласт“ и 
„WIK“ , фабрика за производство на електрични апарати во 
домаќинството. 
 ЦПЛИП – ПОРАКА Битола согласно темата 
и програмата за одбележувањето на 3 декември, 
меѓународниот ден на лицата со попреченост ја 
реализираше театарската инклузивна претстава според 
драмата „Бегалка“, дело од Васил Иљоски, која беше 
поставена на отворена сцена во НУ Народен Театар Битола 
на 4.12.2023 година. Во реализацијата на истата, како актери 
аматери учествуваа 8 членови од ЦПЛИП – ПОРАКА Битола, 
од кои 4 имаа главни улоги, а останатите беа вклучени во 
споредни улоги и учествуваа со свој придонес во рамките 
на нивните можности. Одбележувањето на меѓународниот 
ден на лицата со попреченост беше и можност за заеднички 
и инклузивен настан од повеќе чинители – институции, 
односно беа вклучени ученици и наставници од основни 
и средни училишта од Битола, а свој придонес дадоа и 
Народниот Театар во Битола, Асоцијација за Фолклор 
Плетенка – Битола, АФ Гоце Делчев- Битола. 

 ЦПЛИП – ПОРАКА Велес и оваа година активностите 
за одбележување на 3 декември, меѓународниот ден на 
лицата со попреченост ги креираше и реализираше во 
согласност со препораките и насоките од Обединетите 
нации за 2023 година. Започнувајќи од месец ноември 
2023 година ЦПЛИП – ПОРАКА Велес и Балетското студио 
„Анабела“ од Велес потпишаа Меморандум за соработка, 
со кој се обезбедуваат можности за членови на ЦПЛИП 
– ПОРАКА Велес да членуваат и присуствуваат на часови 
во балетското студио „Анабела“-Велес. Целта на овие 
часови беше да се создаде група која ќе се претстави со 
инклузивна точка на натпревар по танцување во категорија 
параденс. На 30.11.2023 година во дневниот центар 
за лица со попреченост се одржа креативна ликовна 
работилница. Темата на работилницата беше „Во пресрет 
на новогодишните празници“, а се работеше на керамички 
чинии со специјализирани маркери за керамика. Делата 
кои беа изработени, предвидено е да бидат изложени на 
новогодишниот базар, во организација на Општина Велес, 
кој ќе се случува последната недела од месец декември. 

 ЦПЛИП – ПОРАКА Струмица  оваа година го 
одбележа 3 декември, меѓународниот ден на лицата 
со попреченост со неколку активности. Првата од нив 
беше креативната гастрономска работилница, која се 
реализираше со СОУУД „Димитар Влахов“ – Струмица. На 
оваа работилница членовите на ЦПЛИП – ПОРАКА Струмица 
и ученици од угостителско-туристичката струка подготвуваа 
десерти. Втората акција беше организирана заедно со ООУ 
„Видео Подгорец“ – Струмица, преку фарбање на огради, 
клупи и стативи на надворешното игралиште на училиштето. 
Исто така, заедничка активност беше организирана и со 
претставници на пензионерскиот клуб од Струмица. Како 
дел од активностите, се реализираше и посета на кабинетот 
на Градоначалникот на Општина Струмица, г-н Костадин 
Костадинов. На посетата се разговараше за програмските 
активности и стратешките цели на организацијата, како 
и за текот на реализација на проектот „Пријателски места 
на лицата со попреченост“. Заради поголема промоција на 
идејата за трансформација и креирање на т.н. пријателски 
места на попреченоста во заедницата, беа организирани 
директни средби со претставници на компании, на кои се 
презентираа идејата, онлајн платформата и водичот за 
креирање на пристапни места. Воедно, во знак на поддршка 
и благодарност за долгогодишната соработка, рачно 
изработени рамки и благодарници беа подарени на оние 
чинители во општината кои изминатата година ја подржуваа 
работата на ЦПЛИП – ПОРАКА Струмица. Следните плани-
рани активности кои се дел од одбележувањето на 
меѓународниот ден на лицата со попреченост се учеството 
со рачни изработки на базарите кои ќе се организираат по 
повод Новогодишните и Божиќните празници. 
 По повод 3 декември, меѓународниот ден на лицата 
со попреченост, ЦПЛИП – ПОРАКА Македонска Каменица  
организираше културно – забавен настан во просториите 
на Домот на културата во Општина Македонска Каменица. 
Настанот се спроведе во соработка со КУД  „Вера  Јоциќ“, 

 ЦПЛИП – ПОРАКА Крива Паланка со неколку 
активности го одбележа меѓународниот ден на лицата со 
попреченост. Во месец ноември беше реализиран конкурс 
за уметнички и литературни творби на темата: „Обединети 
во активностите за спасување и постигнување на целите  
за одржлив развој за, со и од лицата со попреченост“, а 
на кој учествуваа основните училишта во Крива Паланка и 
Ранковце. На 1.12.2023 година во просториите на дневниот 
центар за лица со попреченост во Крива Паланка се одржа 
настан на кој се говореше за значењето на меѓународниот 
ден на лицата со попреченост, како и за активностите 
кои ЦПЛИП – ПОРАКА Крива Паланка ги реализираше во 
измината година. На настанот се доделија и наградите за 
најдобрите три уметнички и литературни творби. 

СОУ „Миле Јаневски – Џингар“,  ООУ „Св. Кирил и Методиј“ 
именуван „Во мојот свет“, а членовите на ЦПЛИП – ПОРАКА 
Македонска Каменица имаа можност да ги покажат своите 
уметнички таленти.
 ЦПЛИП – ПОРАКА Скопје реализираше низа 
активности за одбележување на 3 декември. На 30.11.2023 
година се реализираше заедничка работилница со студенти 
од Факултетот за ликовна уметност на која корисниците 
на услугите од дневниот центар на РЦПЛИП – ПОРАКА во 
Скопје, населба Капиштец го насликаа предниот фасаден 
ѕид на дневниот центар. На 1.12.2023 година во рамките 
на постојаната програма на Град Скопје – Одделение 
за спорт и млади корисниците на услугите од дневните 
центри на РЦПЛИП – ПОРАКА во Скопје, како и нивните 
родители, активно учествуваа во спортски активности кои 
се организираа во СГГУ „Здравко Цветковски“. На 2.12.2023 
корисниците на услугите на дневните центри проследија 
филмска проекција во кино „Милениум“, при што беше 
дистрибуиран и информативен материјал. Информативен 
материјал се пдоели и во општинските згради на Општина 
Аеродром, Општина Ѓорче Петров и во ООУ „Ѓорѓија Пулески“ 
и ООУ „Љубен Лапе“ во Општина Аеродром. На 7.12.2023 
се реализираше работилница со д-р Славица Ѓурчевска – 
Горјанска, стоматолог во ПЗУ ВИТА ДЕНТ – Скопје, со цел 
подигнување на свеста за орална хигиена и демонстрација 
на правилна техника на миење на заби. Во текот на декември 
корисниците на услугите на дневните центри на РЦПЛИП – 
ПОРАКА во Скопје заедно со ученици со типичен и атипичен 
развој од училиштата на територијата на Општина Ѓорче 
Петров, а водени од Театар Пи ја подготвуваа театарската 
претстава -  лавиринт театар „Далеку од нас“ што се изведе 
на 14.12.2023 година. На 15.12.2023 година се реализираше 
заедничка кулинарска работилница со учениците од СУГС 
„Лазар Танев“. Оваа работилница, истовремено, беше 
одлична можност за презентирање на активностите во 
дневните центри пред учениците во училиштето.  

дневниот центар за лица со попреченост во Виница. Во тек се 
и работилниците за изработка на новогодишни декорации 
кои ќе бидат изложени на предновогодишен базар во текот 
на месец декември. Во исто време во тек е и собирна акција 
на облека, обувки и постелнини кои ќе бидат донирани на 
корисниците на Специјалниот завод – Демир Капија. 
 ЦПЛИП – ПОРАКА Кавадарци реализираше неколку 
активности со цел одбележување на меѓународниот ден на 
лицата со попреченост во согласност со темата дадена од ОН. 
Дел од членовите на ЦПЛИП – ПОРАКА Кавадарци остварија 
средба со Градоначалникот на Општина Кавадарци, Митко 
Јанчев, на која говореа за проблемите и потребите на лицата 
со интелектуална попреченост кои произлегуваат од нивното 
секојдневие. Исто така, се разговараше и за отворање 
на нови социјални сервисни служби на локално ниво. Во 
соработка со Центарот за социјална работа се реализираше 
средба на која присутните се запознаа со новините во 
законската легислатива од областа на социјалната политика, 
и се презентираа и новите антикризни мерки кои ги 
засегаат лицата со попреченост. Средба се реализираше 
и со претставници на подрачната единица на Фондот за 
здравствено осигурување на која се говореше за новините 
во областа на здравството и здравственото осигурување. 
Во просториите на ЦПЛИП – ПОРАКА Кавадарци се 
реализираше и креативна работилница на која лицата со 
интелектуална попреченост имаа можности да ги искажат 
своите уметнички способности. Во соработка со спортската 
сала „Партизан“ се реализираа спортско-рекреативни 
активности, на кои лицата со интелектуална попреченост 
имаа можност да ги покажат и своите вештини во спортот. 
 ЦПЛИП - ПОРАКА Делчево, по повод 3 декември, 
меѓународниот ден на лицата со попреченост реализираше 
неколку активности, вклучувајќи ликовна работилница 
организирана од општина Делчево, заеднички музички и 
спортски активности во кои учествуваа лица со попреченост 
и ученици од основните училишта во Делчево, како и 
заедничко дружење во дневниот центар во Делчево.  ЦПЛИП - ПОРАКА Виница  по повод 3 декември, 

меѓународниот ден на лицата со попреченост реализираше 
неколку активности. Корисниците на социјалниот клуб на 
РЦПЛИП – ПОРАКА во Виница имаа креативно-едукативна 
работилница со корисниците на дневниот центар за лица 
со попреченост во Виница на која изработуваа најразлични 
декорации со новогодишна тематика. На 29.11.2023 година 
во Домот на културата „Тошо Арсов“ во Виница се отвори 
изложба на изработки и цртежи во најразлични техники. 
Оваа изложба беше прва од ваков вид на која учество зедоа 
и корисниците на социјалниот клуб на РЦПЛИП – ПОРАКА 
во Виница, а се претставија и членови на Здружението на 
телесните инвалиди Мобилност Виница и корисниците на 

Дневниот центар на РЦПЛИП–ПОРАКА во Скопје (Аеродром) бешедомаќин наШефМарк и неговата ТВ

емисија „Авантурите на Марк“. Кулинарските патешествијата на Шеф Марк го донесоа во дневниот

центар на 13-ти декември каде домаќините се покажаа во вистинско светло. Дел од нив учествуваа во

кулинарскаработилницазаедносоШефМаркиследејќи гонеговиотрецепт, подготвијавкуснимафини.

Работилницата претставуваше интересна и едукативна активност, а корисниците имаа можност да

покажатдекасевистинскипомошницивокујната.

Дневните центри на РЦПЛИП – ПОРАКА во Скопје

дел од „Авантурите на Марк“

Дневните центри на РЦПЛИП – ПОРАКА во Скопје

дел од „Авантурите на Марк“ SRE]NI NOVOGODI[NI
IBO@I]NI PRAZNICI
SRE]NI NOVOGODI[NI
IBO@I]NI PRAZNICI

Декември 2023 г.

На 15.12.2023 дел од корисниците на дневните центри на РЦПЛИП–ПОРАКА во Скопје повторно беа дел

од ТВ емисијата „Авантурите наМарк“, но овој пат како гости, која се реализираше во Винаријата Сопот.

Тие повторно имаа можност да вкусат од вкусните рецепти на Шеф Марк, но и да се развеселат во

пријатнатаатмосферанаВинаријатаСопот.


